
«Հայաստանի Հանրապետության քրեական դատավարության օրենսգրքում փոփոխություններ և լրացումներ կատարելու մասին» ՀՀ օրենքի  նախագծի վերաբերյալ  ներկայացված դիտողությունների և առաջարկությունների
	Առարկության, առաջարկության հեղինակը.
	Գրության ստացման ամսաթիվը, գրության համարը
Առաջարկության, առարկության բովանդակությունը
	
Եզրակացություն
	Կատարված փոփոխությունները

	Հայաստանի Հանրապետության արդարադատության նախարարություն
15.07.2011թ. հա4305.11
	1.  Նախագծի 478.2-րդ հոդվածի 2-րդ մասում նշել հանձնումը բացառող հանգամանքների վերաբերյալ դրույթ:
2. Նախագիծն անհրաժեշտ է համաձայնեցնել ՀՀ պաշտպանության նախարարության, ՀՀ արտաքին գործերի նախարարության,  ՀՀ ազգային անվտան​գության ծառայության, ՀՀ պետական եկամուտների կոմիտեի հետ:

3. ՀՀ արդարադատության նախարա-րությունում մշակվում է նոր քրեական դատավարության օրենսգրքի նախագիծ և Նախագծի դրույթներն անհրաժեշտ է դիտարկել մշակվող Նախագծի հայեցա-կարգային մոտեցումների շրջանակներում:
	1. Ընդունելի չէ. Հանձնումը բացառող հանգամանքների կարգավորումը դուրս է Նախագծի կարգավորման առարկայի շրջանակներից, քանի որ նշված Նախա​գծով խնդիր է դրված հստակեցնել հանձնման նպատակով մարդու ազատու​թյան սահմանափակման իրավական ընթա​ցա​կարգերը: Բացի այդ, գործող քրեական և քրեադատավարական օրենս​գրքերը կարգգավորում են հանձնումը մերժելու հիմքերը (ՀՀ քրեական օրենսգրքի 16-րդ հոդված, ՀՀ քրեական դատա​վարության օրենսգրքի 488-րդ հոդված):
2. Ընդունվել է:
3. Ընդունելի չէ.

Նոր քրեական դատավարության օրենսգրքի նախագիծը մշակվում է դեռևս 2006թ.-ից, մինչդեռ նշված հարաբերությունների հրա-տապ կարգավորումն ունի ոչ միայն սահմա-նադրական պահանջ, այլ բխում է մարդու իրավունքների և հիմնարար ազատու​թյունների պաշտպանության մասին Կոնվենցիայի պահանջներից: Նախագծի հրատապությունը պայմանավորված է մարդու սահմանադրական և կոնվեն​ցիոնալ իրավունքների խախտում​ներից խուսափելու հանգամանքով:  

	

	Հայաստանի Հանրապետության ոստիկանություն
17.05.2011թ. հա. 35/643
	Առաջարկություններ և դիտողություններ չկան:

	
	

	Հայաստանի Հանրապետության ազգային անվտանգության ծառայություն
12.07.2011թ. հա11/425
	1. Նախագծով առաջարկվող 478.2 հոդվածի 1-ին մասի վերջին նախադա​սությունը հանել և տվյալ դեպքի համար սահմանել խափանման այլ միջոց:
2. Նախագծի 478.3 հոդվածի 5-րդ մասում «8» թիվը փոխարինել «6» թվով:

3. Նույն հոդվածի 6-րդ մասից հանել «Սույն հիմքով անձին ազատելը չի խոչընդոտում նրա նկատմամբ փաստացի հանձնելու նպատակով կալանավորում կիրառելու» բառերը:
	1. Ընդունելի չէ, քանի որ հանձնելու վերաբերյալ միջնորդությունը ժամանակին չներկայացնելու հիմքով անձին ժամանա​կավոր կալանավորումից ազատելուց հետո կարող է ստացվել նրան հանձնելու միջնորդությունը, որի իրականացման համար կարող է կիրառվել միայն հանձնելու նպատակով կալանավորումը: Այլ դատավա​րական հարկադրանքի միջոցնե​րը չեն կարող ապահովել անձին հանձնելը: Բացի այդ, եթե անձն ազատվում է ժամանակավոր կալանքից, ապա հանձնելու միջնորդությունն ստանալուց հետո նրա նկատմամբ կիրառվում է ոչ թե ժամանակավոր կալանավորում, այլ, նպա​տակով տարբերվող, նոր դատավարական հարկադրանքի միջոց, այն է՝ հանձնելու նպատակով կալանավորումը:
2. Ընդունելի չէ: Հանձնելու համար կալանավորման առավելագույն` 8 ամիս ժամկետի նախատեսումը, պայմանավոր​ված է միջազգային իրավական օգնության առկա պրակտիկայով: Բացի այդ, մարդու իրավունքների ապահովման նպատակով նախատեսված է, որ հանձնման նպատա​կով կալանավորումը կիրառվում է դատա​րանի որոշմամբ երկու ամիս ժամկետով, այլ կերպ ասած՝ Նախագծով նախա​տեսված է ազատությունից զրկելու նկատմամբ պարբերական դատական վերա​հսկողություն: 
3. Ընդունելի չէ: Նախագծում «Սույն հիմքով անձին ազատելը չի խոչընդոտում նրա նկատմամբ փաստացի հանձնելու նպատակով կալանավորում կիրառելու» դրույթի նախատեսումը կոչված է ապահովելու անձի փաստացի հանձնումը: Քրեադատավարական հարկադրանքի այլ միջոցներ չեն կարող ապահովել անձի հարկարդիր փաստացի հանձնման իրականացումը:
	

	Հայաստանի Հանրապետության
արտաքին գրծերի նախարարություն
26.08.2011թ.

16/10827
	Առաջարկվում է Նախագծից հանել 6-րդ և 7-րդ հոդվածները, որոնցով ուժը կորցրած է ճանաչվում ՀՀ քր. դատ. օր-ի 491-րդ, 492-րդ հոդվածները:
	Ընդունվել է:
	Նախագծից հանվել է 5-րդ, 6-րդ և 7-րդ հոդվածները, իսկ Նախագծի 2-րդ հոդվածում ավելացված է ՀՀ քր. դատ. օր-ի 492-րդ հոդվածի 1-ին մասում նախատեսված համանուն դրույթ հետևյալ բովանդա​կությամբ. «2. Մինչև անձին հանձնելու վերաբերյալ միջ​նորդությունն ստանալը, անձին ժամանակավոր  կալանա​վորելու մասին միջնորդությունը կարող է հանձնվել փոստով, այդ թվում՝ էլեկտորնային կամ հեռագրով կամ տեխնիկա​կան այլ միջոցներով, ինչպես նաև Միջազգային քրեական ոստիկանության (Ինտերպոլ) կամ անձի հետախուզում իրականացնող այլ միջազգա​յին կազմակեր​պության միջո​ցով, որի մասնակից է Հայաստանի Հանրապե​տությունը:» :

	Հայաստանի Հանրապետության պաշտպանության նախարարություն
25.08.2011թ. ՊՆ/510-1082
	Առաջարկվում է Նախագծի 478.1–ին կետում և 490.1 հոդվածի 1-ին մասում «անձանց» բառից հետո լրացնել «Հայաստանի Հանրապետության տարած​քում» բառը:
	Ընդունվել է:
	Նախագծի 478,1-ին կետը շարադրել հետևյալ խմբա​գրությամբ. «Հայաս​տանի Հանրապետության տարած​քից դուրս հանցանք կատարած անձանց Հայաս​տա​նի Հանրապետության տարած​քում ձեռբակալելու դեպքում ձեռբակալման ար​ձա​​նա​գրությունն անհապաղ ուղարկվում է ՀՀ գլխավոր դատախազություն:

	Հայաստանի Հանրապետության ֆինանսների նախարարություն
15.06.2011թ. հա. 1/4.1-2/80261-11
	Առաջարկություններ և դիտողություններ չկան:
	
	

	Հայաստանի Հանրապետության էկոնոմիկայի նախարարություն
06.05.20112.

հա. 02/10.22/2586-11
	Առաջարկություններ և դիտողություններ չկան:
	
	

	Հայաստանի Հանրապետության առողջապահության նախարարություն
10.05.2011թ.

հա. ՀՔ/11/3819-11
	Առաջարկություններ և դիտողություններ չկան:
	
	

	Հայաստանի Հանրապետության բնապահպանության նախարարություն
12.05.2011թ.

հա. 1/01.2/10877
	Առաջարկություններ և դիտողություններ չկան:
	
	

	Հայաստանի Հանրապետության Աշխատանքի և սոցիալական հարցերի նախարարություն
05.05.2011թ.

հա. ԱԳԳ/3734-11
	Առաջարկություններ և դիտողություններ չկան:

